
Kabar darl Batavia Buddhist

berikoet : :

4. Januari. Oleh Kwee Tek Hoaij: Buddha poenjaf

18. Jan, Studlieklas, dibawah pimpinan dari Toean-
toean Siauw Tik Kwie, Thung Goan Seng, Yo Soen
Liong dan laen-laen.

Pertemoean moelai djam 8,15, dan itoe lezing-lezing,
seperti djoega studieklas, boleh dihadlirin oleh segala

Maandblad Sam Kauw Gwat Po taon kalima, dari

blad.

Klenteng dari Jupiter di Rome.

Jupiter dari bangsa Roem, sabagi djoega Zeus dari

“dari bangsa Gsiek koeno, ada dipandang sabegi kepala
. " dasi samoea dewa-dewa dan paling kerkoeasa sendiri,

maka tiada heran djikaloe iapoenija klenterng diiboe-
kota Rome, dan di laen-laen bagian dari karadja’an
Roem, ada teritoeng satoe dari klenteng-klenteng jang
paling besar dan agoeng, sepertt bisa diliat dari gambar
di sabelah ini jang meloekisken apa jang moestinja
ada berwoedjoet di tempo doeloe, menoeroet sisa dari
reroeboehannja jang masih kadapetan sekarang. Katanja
ini klenteng soedah diberdiriken oleh Tarquinus di taon
pertama dari Republiek (taon 509 Dimoeka Kristus),
dan letaknja di atas boekit Capitoline, lantaran mana itoe
Dewa Kepala jang dipoedja disitoe diberi fiama JupiTer
CarrToLINUS.

Itoe nama JipiTer ada beratsal dari perkata‘an Latijn
Jove, terambil dari perkata‘an jang lebih koeno lagi,
Diovis, jang berdrti menjinarin, dan Parter, jaitoe
Bapa. Dari itoe perkata‘an-akar Diovis telah moentjoel
Duis, Dyaus, Zeus, Driry dan sabaginja. Djadinja itoe
nama Jurirer ada berarti ,Bapa jang memberi Sinar
Terang,” jaitoe sifat dari langit.

Ada penting aken diperhatiken, bagimana itoe per-
Kata'an Dius, Dyaus, Dei dan sabaginja, ada mirip
dengen perkata‘an Tionghoa Tie¢n(Thian)jang djoega
berarti Langit. Maka Jupiler ada woedjoet jang ber-
sifat persoonlijk dari itoe Langit atawa Sorga, dari
mana ada dateng itoe sinar jang menerangin deenia.

Berhoeboeng dengen ini, maka pamoedja’an pada
Jupiter jang paling dipentingken ada dilakoeken koeti-
ka remboelan sedeng poernama (tjap-geuw), dan sabagi
pembawa dari sinar terang maka wasrna poetih dipan-
dang soetji boeat ini Dewa Kepala. Binatang-binatang
jang dipake sembahjangin Jupiter samoea moesti jang
berboeloe poetih, dan pendita penditanja memake ko-
piah poetih, sedeng pembesar-pembesas jang dateng

‘sembahjang moesti berpakean serba poetih djoega.

Jupiter dipandang boekan sadja berkoeasa di langit
dan pembawa dari sinar-terang, tapi djoega jang me-.



ngatoer segala pergerakan di langit, seperti menga-

daken oedjan, angin siboet, gledek dan sabaginja. Ma-
ka ia digelar djoega sabagi Juriter Pruvius (Jupiter
jang mengadaken oedjan), Furcurator (Pemberi sinar

terang), Tonans (Taekang bergemoeroeh)dan laen-laen
lagi. Tapi gelarannja jang paling moelia sendiri ada

Jupiter Oprimus MaxiMus, jaitoe Jupifer Jang Paling-

Baek dan Paling Besar sendirt.

Klenteng besar dari Bapa Langit (Jupiter) di atas boekit Capitoline di Rome, pada zaman koeno,

Bagimana Orang bisa menjing-
kir dari Pengaroehnja
Kali Yuga.

Ini Zaman Kali Yuga, jaitoe Zaman Besi atawa Za-
man dari Kakaloetan, masih lama sekalih aken ber-
achir, kerna barijak tempo moesti diliwatken sabelen-
nja manoesia bisa merebah tabeat dan adat kabiasa’an-
nja jang mendjadi sebab dari timboelnja itoe segala
matjem gontjangan jang sekarang deenia lagi hadep-
ken teroes-meneroes. Itoe kasedaran jang memberi
kasampoerna’an, menoeroet djalannja evolutie, ada
sanget perlahan dan mengambil tempo lama sekalih.
Tapi ini poen ada sifat dari penghideepan manecaesia
saoemoemnja jang, koetika soedah moelai aqil-baliq
atawa djadi djedjaka, jang mempoenjai kamaoean, toe-
djoean, dan angen-angen aken mentjari kamadjoean
sendiri, tida lantes bisa dapet pengastian jang serba
sampoerna dengen sekalih goes, hanja madjoe satoe
per satoe tindak dengen perlahan, berdasar atas banjak
atawa sedikitnja pengalaman jang didapet oleh masing-

masifig orang, menoeroet kapandean, karadjinan dan
kagiatannja. Dan dari sebab dalem pergerakan boeat
mentjari kamadjoean batin eemoemnja manoesia ada
sanget ajal, alpa dan selaloe berlakoe males-malesan,
maka itoe zaman dari Kali Yuga poen moesii berdja-
lan lama sekalih. Ini ka'ada’an presis seperti djalannja
penghidoepan dari maneesia, jang Keetika masih dje-
djaka, lantaran Bodo dan koerang pengalaman, sering
berboeat kakeliroean jang miembikin ia tersandoeng,
terdj¢roemoes dan djatoh-bangoen tida berentinijs,
lantaran toeroetin hawa nafsoe jang sombong, bangga,
serakah dan menjasar. Itoe kasakitan, karoegian, ka-
soekeran, dan kasangsara’an jang ditanggoeng mem-
bikin ia insjaf, tjerdik, berlakoe hati-hati dan menahan
nafsoe, hingga achirnja ia bisa robah sendiri tabeat
dan prilakoenja, dan menjingkir dari segala perboeat-
an jang bodo, sia-sia dan berbahaja. Tapi ini pereba-
han tida bisa tertjapei dengen lekas dan gampang,
hanja mengambil tempc banjak taon, dan ada djoega
jang sampe soedah beroesia tinggi baroe bisa per-
baeki dirinja, malah tiada koerang jang sampe mati
watek dan tabeatnja belon saberapa beroban, hingga
moesti liwatin banjak kalahiran baroelah bisa dapet
kamadjoean jang berdrti.

Dengen memandang pada ini ka'ada’an oemoem,
kaliatannja seperti djoega sekalian manoesia jang ada
di doenia sekarang ini, dan teroes sampe beriboean
taon jang aken dateng, telah ditakdirken aken me-
nanggoeng itoe segala kascesahan dan kasangsara’an
sepert? jang kita-orang hadepkendiini tempo. Boekan
sadja orang djahat, berdosa, serakah dan kouwkati
hanja malah jang baek, hidoep bersih, dermawan, dan
‘menjinta pada sasama manoesia, poen tida bisa ter-
bebas dari gontjangan dan ganggoeannja zaman jang
boeroek ini. Djoega boekan tjoemah bangsa-bangsa
jang kedjem, galak, soska menindes dan terbitken

onar, sken alamken bintjana perang, hanja bangsa-
bangsa atawa pendoedoek negri jang sabar, soeka
dami dan hidoep bersobat dengen tetangga-tetangganja,
poen tida terbebas dari itee matjem bahaja, sepertj
ternjata dari nasifnja Ethiopie, Tiongkok, Albanie,
Qostearijk dan laen-laen.

Apakah tida ada lobang boeat terlolos dari ini se-
gala ka’'ada’an jang sanget tida enak dan tida di-ingin ?

Apakah samoea manoesia aken.tertimpah oleh itoe
matjem nasif boeroek dengen tida ada katjoealinja?

Dijalan boeat menjingkic selaloe ada terboeka, dan
manoesia tida oesah hadepken ini ka’ada'an jang me.
njédihken lebih lama dari-pada jang ia sendiri pilih.
Djikaloe ia pandang kahidoepan doenia, dengen se-
gala gontjangan dan kasoekeranmja, ada sedep dan
menjenangken, hingga hatinja merasa ketarik dan me-
lengket pada ini matjem kahidoepan, ia poen tinggal
ferlibet teroes-meneroes dengen tida ada jang bisa
toéloeng. Tapi begitae lekas ia dapet kasedaran dan
lantes berdaja demgen keras dan giat aken lelosin diri,
dengen gampang ia bisa lompat kaloear dari libetan-
nja itoe kintjir kamatian dan kalahiran jang terpoeter
tida berentinja.

Dalem kahidoepaa sahari-hari kita-orang paena se-
ring saksiken, Bagimana ada banjak pamoeda jang see-
dah bisa mendjaga diri dan berlakoe hati-hati hingga,
maskip@en pengartiannja masih serba koarang, ia toch
tida lakeeken kasalahan beroelang-oelang, kerna sa-
soeatoe pengalaman jang mendjengkelken dan meroe-
giken ia petik sabagi peladjaran boeat dapet pe-
ngastian dan kapandeap barce. Iniorang-orang moeda
jang pande, tjerdik dan radjin, ada banjak jang dapet
kamadjoean lebih pesat dari-pada orang-orang teea
jang teritoeng soedah oelosng dalem pengalamannja,
tapi fida perna tjapein hati boeat ambil peladfaram
darl sitoe. hingga pengartiantja tinggal mandek; tida

bisa bertambah. Maka maskipoen ini zaman boeroek
bakal berdjalan sanget lama, kita-orang ada dapet
kasempetan boeat djaoein diri, boeat tinggalken itoe
,tooneel doenfa” jang penoeh gontjangan, dengen tida
ada kakoeasa’an jang bisa menjegah atawa mengha-
langin.

Dan lagi apa jang menjoesahin, membingoengin
dan mengoeatirin manoesia boekan tjoemah dari sifat-
nja itoe ganggoean, hanja kabanjakan dari tjaranja
kita-orang menjamboet dan menerima. Orang bertreak
barang makanan naek harga, pakean mahal, dan laen-
laen kasoekeran jang moentjoel lantaran perang besar
di Europa. Tapi bagi saerang jang hidoep saderha.
na, makan dan pake serba tjintjay, itce ganggoean
poen tida sabesapa dirasa. Oepama, djikaloe itoe
orang jang merasa djengkel lantaran naeknja harga
seesoe, roti dan mentega, bisa toeker iapoenja sara-
pan pagi dengen obi sama goela dan thee, ia boekan
kaloearin oewang lebih banjak, malah djadi sedikitan!
Kaloe lantagan barang pakean mahal ia teenda niat-
annja boeat bikin pakean baroe, hanja pake teroes
jang lama boeat ini satoe doea taon biarpoen ditam-
bal atawa didjeroematin, ia poen‘tida oesah moesti
rasaken tida enaknja itoe pernaelean harga daribarang
pakean. Djadinja itee poekoelan- jang menjakitin kan-
tong lantaran naeknja harga barang-barang kaperloean,
tjoemah "dirasain oleh masika jang dengen koekoeh
maoe pertahanken atawa pegang teroes kabiasa’an
hidoepnja seperti koetika ka’ada’an doenia sedeng
aman dan mamoer.

Djoega ada banjak gontjangan, kadjengkelan dan
kakoeatiran dari manoesia, jang mengganggoe dan
membikin kaloet pikiran siang dan malem, sabetoel-
nja tjoemah timboel dalem ingetannja sendiri, lantaran
terlaloe toedjoein perhatiannja pada apa jang telah
liwai atawa jang  bakal dateng, hingga tida sempet

petik kasedepan jang lagi dihadepken dalem tempo
sekarang, di depan matanja. Iboe-bapa pikirin nasif
anak-anaknja, seedagar-soedagar iboekin peroesaha-
annja, orang hartawan djengkelin barang miliknja,
jang dikoeatir nanti terganggoe atawa termoesna ka-
pan petjah perang. Malah ada banjak erang Tionghoa
patriot atawa penjinta negri jang djengkelin nasifnja
Tiongkok, jang masih belon terbebas dari penjerangan
Japan. ;

Tapi di sabelahnja ini golongan-orang orang jang se-
nantiasa perhatiken ka‘ada‘an doenia dalem kalangan
loeas — orang-orang pinter dan terpeladjar jang banjak
membatja dan ikoetin sasoeatce kadjadian jang pen-
ting — ada terdapet sarembongan besar orang-orang
berpikiran saderhana, jang oemoemnja dinamain ,go-
longan bodqg”’, jang terbebas sama sekalih dari ini
matjem ganggoean. laorang tida ambil poesing pada
itoe kabar jang tersiar dengen santer bahoea Japan
bakal loeasken pengaroehnja ka poelo-poelo dilaoet-
an selatan; atawa Sovjet bakal mendesek ka Balkan,
ka Europa Barat, ka India, atawa hendak bikin Tieng-
kok djadi ,merah”, dan laen-laen antjeman lagi. la-
orang tida taoe jang di doenia ada bangsa-bangsa atawa
negri jang diseboet Polen, Lithauwen, Finland dan sa-
baginja, jang iaorang tida perna denger dan tida taoe
dimana letaknja. laorang tida perna perhatiken djalan-
nja peperangan di Europa atawa di Tiongkok, hing-
ga tida merasa terkedjoet dan menjesel koetika Polen
dibikin antjoer dalem tempo satoe boelan, tida koeatir
dan moeroeng Koetika Hankow dan Canton kena di-
reboet oleh Japan, dan djoega tida bergoembirah koe-
tika tentara Tionghoa terkabar soedah dapet kame-
nangan besar di Changsha. Marika tida iboek boeat
adaken tempat berlindoeng dari penjerangan bom,
ingin sedia kedok gas, atawa taro perhatian pada ge-
rakan L.B.D. (Perlindoengan dasi penjerangan tedara),

8

jang sedeng dijakinken dengen soenggee hati oleh
golongan terpeladjar. Sabagitoe lama sawahnja tida
kaKoerangan aer, padinja tida diganggoe oleh bandijir,
tikoes, walang sangit dan laen-laen hama, dan teta.
neman dalem kebonnja menoemboe dengen soeboer,

" hatinja girang dan peeas. laorang tida merasa soeker
atas naeknja barang-barang bahan boeat mendiriken

roemah-roemah, sabagitoe lama dalem desanja masih
bisa didapet tjoekoep bamboe dan poehoen kiraj jang
daonnja dianjam beeat ganti atep reemahnja jang bo-
tjior. Apa harga tepoeng, mentega, soesoe dalem blik,
bier, anggoer, naek 50 pCt. atawa 100 pCt., itoelah
jaorang tida pikirken, sabagitoe lama harga beras,
frasi, ikan kering, garem, minjak klapa, tjabe dan
tembako Djawa masih tinggal tetep seperti biasa.
Djikaloe kaen boeat pakean jang ia perloe, jang doe-
loean harganja satoe badjoe f 0,30, sekarang naek
f 0,40, ia beli sadja jang kwaliteit djelekan dengen
harga sama. ;

Dengen begitoe itee orang-orang tani di padesa’an,
jang bodo dan tida terpeladjar, tida kena dipenga-
roehin oleh itoe kakaloetan jang menggemperken
doenia. Sasoeiiggoenja boeat marika itoe perang besar
di Eurepa fida ada sama sekalih — malah barjak
djoega jang tida perna denger, dan kalee denger
tida soeka ambil perhatian. Maka dengen Rasaderha-
na'an orang bisa djoega lolosken diri dariitoe sakean
banjak kapoesingan dan kakoeatiran jang doenia lagi
hadepken dan jang, dalem kabanjakan hal, kasoe-
dahannja tida apa-apa, atawa tida ada begitoe heibat
seperti jang orang bajangin.

Djadinja maskipoen ini Zaman Kali Yuga jang me-
nakeetken kaliatannja ada heibat dan bakal berdjalan
lama, ada banjak lobang boeat kita-orang selametken
diri, jaitoe dengen toentoet kahidoepan saderhana dan
djangan terlaloe perhatiken padaitoe segala karewelan

Buddha poenja Ampat

Kabeneran Moelia,
TENTANG DELAPAN DJALAN OETAMA,
bagian
MELAKOEKEN PERTJOBA’AN BENER
XL,

Oren Kwee Tex Hoawn.

(Lezing dari Batavia Buddhist Association di Klen-
teng Kwan Im Tong, pada tanggal 6 April 1939, djam
8 sore).

Soedara-soedara,

Dalem lezing jang paling belakang saja soedah bi-
tjaraken, bagimana dengen goenaken sikep, gerakan
atawa mengatoer tenaganja toeboeh, kita bisa penga-
roehin djoega alirannja pikiran begitoe roepa, hingga
kapan menoedjee ka djoercesan jang tida di-ingin,
bisa lamtes ditjegah atawa dibikin lemah Pertjoba’an
samatjem ini ada teriioeng safoe dari antara kaper-
loean-kaperloean bagi marika jang soedah sampe pa-
da tingkatan dari itoe Djalanan jang dinamain [l{moe
Pikiran. Dengen sasoenggoenja, apa jang kaoem
Buddhist namain ,Pertjoba’an Bener” adalah pertjo-

di laen-laen banoea, jang semingkin diperhatiken lka-
liatannja djadi bertambah roewet. Laen djalan lagi
jaitoelah demgen mentjari kamadjoean dan kasampoer-
na’an batin, jaitee jang Buddha bilang , besgoelet boeat
dapetken Nirwana,” jang Lae Tze namaken ,bersatoe
dengen Tao” dan jang Khong Tjoe loekisken sabagi
yimbangan Djedjek” atawa Tiong Yong.

Dengen ini tjara, maskipoen kakaloetan doenia ber-
djalan texoes boeat lagi beberapa riboe taon, itoe
orang jang soedah dapet kasampoerna’an, katentreman
atawa kadjedjekan batin, tida bisa tersangkoet —ia
soedah bisa menjingkir dari pengarcehnja Kali Yuga.

7

ba‘an hoeat kendaliken itoe pikiran soepaja ditaedjoe-
ken ka djoeroesan jang di-ingin dengen katjoealiken
apa jang tida di-ingin; ini bisa disampeken dengen
menimbang dan membajangin atas itoe kasoedahan
jang  menjakitken dan mendatengken kasedihan kapan
orang antepin itoe pikiran menoedjoe ka djoeroesan
tida di-ingin, dan pereksa djoega sebab-sebab jang
tetah mendjoeroengin sang pikiran hingga menoedjoe
ka itoe djoeroesan kelirce. Ini samoea, dengen la-

kosken pepereksa’an dan penjelidikan dengen tesliti,

pastilah aken membawa kasoedahan jang menjenang-
ken.

Soedara-soedara temtoe soedah biasa saksiken am-
pir satiap hasi, bagimana sabagian orang ada poenja
roemah jang teratoer rapih, perabotan, djoebin, tem-
bok dan pekarangannja serba bersik, hingga kaliatan-
nja sarigat menjenangken. Tetapi ada djoegasabagian
orang jang sgemahnja ketor dan kaloet, dan peka-
rangannja jang loeas kaliatan seperii beboelakan tida
dirawat, dan barang perabotannja, maski serba indah
dan makal, ada terlipoet deboe dan kekabangan.

Orang biasa bilang, itoe reemah tangga jang serba
beres dan bersih ada dari lantaran si toean roemah
radjin dan apik, sedeng jang kaloet dan kotor kerna
jang menempatin ada males dan koerang telatén. Ini
anggewan, maski tida keliroe, masih belon tjoekeep,
sebab tjoemah mengenaken ka'ada’an oemoem jang
tertampak di sabelah loear. Kita orang moesti tjari
taoe lebih djaee lagi, kenapa dan lanfaran apa itoe
toean roemah jang satoe bisa berlakoe radjin dan
apik, sedeng fjang laen males dan koerang telatén.
Kapan dioesoet sampe begitoe djaoe, nanti kataoean
ada lagi beberapa sebab sabelah dalem jaag mem-
bikin moentjoelnja itoe kaidaédn jang tertampak di leear,
Oepamanja, antara laen-laen kita nanti dapet taoe,
ltee toean roemab jang radjin dan apik ada dari lan-

taran soedah biasain pikirannja boeat merasa djidji,
tida enak atawa poen tida poeas, kapan hadepken apa-
apa jang kotor dan kaloet, hingga satiap hari ia fare
perhatian pada kabersihan — perentah iapoenja boe-
djang-boedjang, atawa laen-laen orang jang bisa disoe-
roe bekerdja, boeat membersihken segala apa, gosek
perabotan dan pel djoebin sampe berkilap, sapoe segala
kotoran atawa sampah jang ada di pekarangan, dan
banjak laen-laen lagi. Sabaliknja itoe erang jang dika-
taken males atawa tida telatén, tabeatnja memang tida
soeka tjerewet dalem seeal karesikan, dan tida atawa
djarang taro perhatian pada oeroesan kabersihan roe-
mah tangga, jang diserahin sadja pada beedjang-boe-
djang atawa laen-laen orang jang, lantaran tida perna
ditilik, telah bekerdja sembarangan dan sasoekanja.
Dan ini toean roemah jang dikataken males atawa
tida telaten, dalem laen-laen hal, boeat mana pikiran-
nja ada ketarik, brangkalih bisa bekerdja lebih radjin,
giat dan terliti dari-pada si resik tadi; dan itoe orang
jang dikataken radjin dan apik, boleh djadi dalem
laen-laen hal dimana pikirannja tida ketarik, ada ber-
lakoe lebih males, alpa dan sembarangan, dari-pada
itoe tetangga jang roemiah dan pekarangannja kotor.
Begitoelah ada banjak professor jang roemahtangga-
nja kalaug-kabeet, kantoor tempat kerdjanja adeek-
adoekan seperti ,kapal petjah“, malah djembres atawa
koemis dan ramboetnja loepa ditjoekoer atawa dir
goenting, pakeannja tida Karoean matjem, lantaran
siang dan malem perhatiannja ditoedjoeken pada itoe
ilmoe pengatacean jang lagi diselidiki, jang kapan
soedah berhatsil terkadang bisa membikin terkedjoet
dan gempernja seloeroeh doenia. Sabaliknja, ada ba-.
njak orang jang segala apanja beres dan rapih, sanget
terliti dalem hal merawat diri dan berdandan, tapi
biasa liwatken temponja dengen menganggoer, loen-
tang lantoeng, mengobrol atawa lakeeken sadja sg-

9



SAM KAUW GWAT PO No. 63.

dikit pakerdja‘an jang tida berirti.

Dengen begitoe djadinja kita bisa liat, itoe segala
tjatjat atawa kadjelekan jang terdjadi dalem penghi-
doepan manaesia, pokonja jang teroetama ada lan-
taran itoe orang koerang atawa tida taro perhatian
dengen soenggoe-soenggoe. ltoe pamoeda jang di-
kataken ,otak kosong“ atawa ,toekang mengebrol®
boeat segala hal jang sia-sia, brangkalih bisa mem-
poenjai kapandean seperii itoe professor, kaloe sadja
ia toemplekin perhatiannja pada salah satoe matjem
ilmoe jang tinggi.

Oepamanja. satoe orang merasa tida enak lantaran
dalem roemahnja ada banjak laler jang biasa bergro-
njok di medja makan atawa di dapoer. Kapan ia
poenja tabeat alpa atawa tida resik, paling banjak
ia tjoemah perentah boedjangnja boeat toetoepin ba-
rang makanan di atas medja sabelonnja didahar. Tapi
saorang jang soeka pada karesikan nanti inget bagi-
mana itee laler-laler biasa membawa koeman-koeman
penjakit jang bisa menoelarin djoega pada manoesia,
maka ia lantes ambil tindakan aken teetoep kamar
makan dan dapoernja sama kawat aloes, bersihin
sa‘antero pekarangannja dari segala roempoet atawa
kotoran dimana itoe laler biasa berkoempoel dan
bertelor, serta sirem karbol dimana lantei, dan laen-
laen daja lagi jang nanti bikin itoe insek jang men-
djidjiken lama-lama djadi koerang. Ini samoea ada
hoeah dari perhatian jang ditoedjoeken pada karesikan.

Maka itoe kapan kita sering dapetken apa-apa jang
tida enak atawa tida di-ingin, dan kita lantes toemplekin
perhatian dan pikiran boeat pereksa sebab-sebab dan
lantarannja satoe per satoe daki bermoelah sekalih,
pastilah maski tida banjak, sedikitpoen kita aken bisa
perbaeki itoe tjatjat dan ka’alpa’an jang membikin
timboelnja itoe ka’ada’an, hingga ganggoeannja tida
begitoe heibat seperti djikalee kita males selidikin

LEZING-LEZING DI KWAN IM TONG.

atsal-oetsoelnja dengen pereksa ka'ada’an diri sendiri.
Dan itoe penjelidikan ka sabelah dalem, pada kita poenja
batin sendiri, inilah ada termasoek dalem kalangan
melakoeken pertjoba’an bener ! Dan kapan kita biasain
boeat landjoetken itoe pertjoba’an dalem segala soeal
dari penghidoepan dimana kita ada tersangkoet, lama-
lama kita nanti bisa indjek itoe djalanan jang menoedjoe
pada Penerangan; malah sabenesnja tida ada satoe
orang bisa dapet kasampoerna’an kapan ia tida berdaja
aken lakoeken itoe Pertjoba’an Bener.

Brangkalih ada djoega orang jang pikir, dengen
menginget pada kakoeatanuja wet Karma, itoe segala
pertjoba’an jang manoesia lakoeken belon tentoe bisa
lantes kaliatan hatsilnja jang pasti, kerna ada sadja
halangan dan kasoekeran jang membikin sasoeatoe

pertjoba’an ka djoeroesan bener mendjadi gagal atawa’

mandek.

Ini pikiran, soedara-soedara, memang ada mempoenjai
alesan tegoeh, kerna di mana-miana kita bisa saksiken,
dan brangkalih kita orang sendiri poen perna alamken,
bagimana maksoed dan ingetan baek soedah gagal
atawa mandek oleh lantaran moentjoelnja roepa-toepa
kasoekeran jang tida bisa dilawan.

Tetapi ini kakeeatiran, jang jtoe pertjoba‘an nariti
alamken kagagalan, tjoemah samatjem theorie — boleh
djadi bener, boleh djadi djoega tida. Sedeng begitoe
di dalem practijk kita-orang samoea soedah taoe jang,
kaloe maoe, maneesia bisa bikin pertjoba’an-pertjo-
ba’an, angsal sadja ada sebab atawa alesan jang tjoe-
kaep koeat dan penting aken ialakaeken itoe, dengen
tida perdoeli adanja halangan jang membikin ketjil
harepan. Kita-orang poen soedah kenal baek pada
itoe peroepama‘an ,merambét salembar roempoet koe-
tika ampir kalelep.“ Kapan terdesek oleh kasoekeran
atawa terdjoereeng oleh kapentingan, orang poen bisa
lakoeken pertjoba‘an nekat biarpoen dalem ka'ada’an

iang ia taoe amat seesah berhatsil.

Sabaliknja Buddhisme tida menoengoe sampe ka-
soekeran soedah mendjadi heibat baroe maoe iakeeken
pettjoba’an aken menoeloeng diri sendiri. Kaoem
Buddhist insjaf jang manocesia ada terlipoet dalem
kagelapannja kabodoan, itoe awidja, jang tida boleh
dibiarken sadja kapan kita ingin dapetken kabebasan
dan katentreman. Sasaeatoe pertjoba’an boeat djaoehin
aliran pikisan kita dari djoeroesan jang tida di-ingin
soepaja menoedjoe pada apa jang bener, itoelah berarti
kita men jimpang dari kagelapan dan bertindak ka
arah penerangan.

Maklia itoe maskipoen menoeroet theorie kita poenja
pertjoba‘an kabanjakan gagalnja dan malah, kapan
ditiengksem oleh kasma boeroek, kita sering tida
sanggoep berdaja satoe apa biarpoen ka djoeroesan
bener, tetapi dalem practijk kita bisa lakoeken segala
matjem bertjoba'an pada satiap hari dalem kita poenja
kahidoepan ini. Dan djocestroe Buddha poenja peladjar-
an hanja ditoedjoeken pada apa jang practisch, jang
bisa ditoedjoeken oleh segala orang; itoe agamajang
dinamain Buddhisme belon perna, biarpoen sasait
sadja, ambil perhatian pada segala theorie atawa
doega-doega’an jang belon pasti; maka segala per-
tanja’an jang tjoemah berdasar atas kapingin taoe dan
dimadjoein boeat iseng-iseng sadja, serta tida memberi
kafaedahan jang hisa dipake dalem kahidoepan satiap
hari, Buddha menolak boeat beriken djiwaban atawa

_katerangan, sebab itoe semoea dipandang sia-sia dan

tida memberi kacentoengan apa-apa.

Kapan satoe dokter menoeloeng saorang jang se-
deng sakit keras, iapoenja obat, nasehat, pantangan,
perawatan dan laen-laen lagi samoea ditoedjoeken
Boeat bikin si sakit lekas waras kombali atawa ter-
loepoet dari bahaja maeeb. Djikalge si sakit tjoba
tanja sebab-sebab dari itoe penjakit, koeman apa jang

soedah masoek mengérém dalem toeboehnja, ramoe-
an apa jang dipake boeat mengobatin, dan laen-laen
lagi, soedah tentoe si dokfer nanti bilang, lebih baek
ia djangan ambil poesing, kerna itee pengataoean tida
bisa menoeloeng satoe apa boeat bikin itoe penjakit
lekas menjingkir. Paling perloe ia toeroet betoel dan
djalanken apa jang itoe dokter atoer, seperti moesti
rebah di pembaringan dengen tida banjak bergerak,
djamgan dahar sembarang makanan jang Koerang tjo-
tjok, djangan tjapein diri atawa otak dengen pikisin
soeal-soeal roewet jang bikin zenuwennja terganggoe
hingga tida bisa enak tidoer, dan sabaginja lagi.
Manoesia dalem doenia poen ampir rata-rata kena
diserang oleh samatjem ,penjakit heibat” jang sanget
bandel dan soesah dibikin semboeh, jaitoe jang kaoem
Buddhist namaken awidja atawa kabodoan lantaran
koerang mengarti. Antero perhatian Gari kaoem Bud-
dhist ada ditoedjoeken meloeloe boeat mengadjar itoe
satoe jang paling penting sekalih — bagimana manoe-
sia havoes kaloear dari kagelapannja itoe awidjae
hoeat sampeken tempat jang terang; ini, dan tida
laen apa-apa lagi, ada mendjadi toedjoean dari Bud-
dha poenja pengadjaran, sebab kapan dibanding sama
ini satoe toedjoean poenja kapentingan jang sanget
besar, soeal-soeal jang laen kaliatannja tjoemah saba-
gi pertjoba’an sia-sia dan géndéng. Maka peladjaran
Buddha tida menjangkoet apa-apa jang bersifat theo-
rie, jang soesah diboektiken dan didjalanken ; Buddha
tida bitjara dari hal penghidoepan sorga, siksa’an na-
raka, katerangan tentang kadjadian doenia, atsal-oet-
soelnja manoesia, dan sabaginja. Malah bagimana
sifatnja itoe Nirwana poen Buddha tida memberi ka-
terangan jang djelas, maski ini ada toedjoean jang
paling achir dari kaoem Buddhist. Djadinja Buddhis-
me tida bisa memberi kapoeasan pada orang jang
seeka goenaken ,kapinteran otak’’ boeat mengoesoet

dan mentjari taoe itoe segala soeal-soeal gelap, samar
dan seelit. Jang paling perloe boeat manoesia tida ada
laen lagi, hanja seepaja lekas terbebas dariitoe awidja
jang melipoeti penghidoepannja berlapis-lapis, boeat
mana ada dioendjoekin djalan oenteek perbaeki ia-
poenja perboeatan, pikiran, omongan, dan boeat meng-
goenaken toeboehrnja satjara bener, dari mana, kapan
ditoeroet dengen betoel, ia aken sampe pada pene-
rangan jang sampoerna. Kapan soedah dapet itoe
penerangan, itoe segala soeal-soeal jang meminta ka-
fadjeman otak, jang salagi berida dalem kagelapan
membikin itee orang djadi bingoeng, achirnja aken
terpetjah sendirinja. Apa jang deeloe kaliatannja be-
gitoe soewet lantes djadi gampang dan saderhana.
Inilah lantaran saorang jang soedanh sampe ka ting-
katan Arhat, tingkat paling tinggi dari kaoem Buddhist
poenja golongan soetji, dengen sendisinja nanti men.
dapet itoe lina matjem Kakoeasa’an Gaib jang dina-
maken Ablinja, jaitoe:

1. Bisa meliat apa jang ada di doenia aloes (clair-
veyance, T jian Li Gan, Dibbacakkhun).

2. Bisa mendenger soeara aloes jang manoesia bia-
sa tida dapet tace (Cleairaudience, Soen Hong Nji,
Dibbasota).

3. Bisa inget apa jang kadjadian pada dirinja dalem
penghidoepan-penghidoepan jang laloe (Pubbeniwa-
sanussati Nanz).

4. Bisa batja atawa bade laen orang poenja pikiran
jang tersemboeni (Paracitta Widjanana).

5. Mempoenjai berbagi bagi kakoeasa’an aloes
(Psychic Powers, lddhiwidha).

Ini samoea kakoeasa’an gaib, jang haroes diampoe-
njai olah marika jang aken dapet tingkatan Orang
Soetji (Sainthood) jang diseboet Arhat, boekan ada
samatjem theorie atawa djandjian jang sia-sia, kerna
kKapagdean boeat meliat apa-apa di doenia aloes, jai¢

toe jang diseboet clairvoyance atawa waspade, antara
orang-orang biasa poen banjak mempoenjai, begitoe
poen itoe roepa-roepa kakoeasa’an gaib. Soeal mem-
bade orang poenja pikiran poen boekan kapandean
jang terlaloe langka, kerna sering dipertoendjoekken
di moeka oemoem, dan malah orang-orang biasa
poen, banjak atawa sedikit, tiada koerang djoega jang
terkadang bisa membade pikiran atawa mendeega apa
jang bakal kadjadian satjara djitoe maski tida menge.
nal ilmoe gaib, lantaran soedah biasa perhatiken ata-
wa dapet banjak pengalaman. Dan ini kapandean
boeeKan didapet dengen peladjarin ilmoe speciaal,
hanja moentjoel berbareng dengen itoe Penerangan
atawa wahjoe jang membikin itoe Orang Soetji bisa
sampeken Nirwana.

Sabelon dapetken itoe Penerarigan Sampoerna, orang
poenja segala doega-doega’an, sambil poeter otak boeat
memikirin soeal-soeal samar dan roewet tentang sifatnja
ini alam, oepama dari mana atsal oetsoelnja manoesia,
penjipta’an doenia dan laen-laen, ada sama djoega
merapa-rimpi di tengah kagelapan, hingga tida harganja,
membikin tjape dan ilang tentpo pertjoemah. Inilah tida
terlaloe banjak bedanja demgen anak-anak ketjil jang
beroending tentang sifatnja itoe bintang-bintang di
langit jang masih ada di loear dari marika poenja
pengartian, sedeng kapan nantiiaorang soedah dewasa
dan peladjarin astronomy, marika bisa lantes dapet
tace banjak resia dan katerangan tentang benda-benda
alam jang sekarang membingoengken pikirannja. Ini
pemandangan dari kaoem Buddhist ada tjotjok sama
Lao Tze poenja katerangan dalem 7Tao Tek King jang
membilang, kapan soedah mengenal Tao — mendapet
penerangan — orang bisa kenal doenia zonder kaloear
dari roemahnja, dan bisa tace atsal-oetseelnja segala
benda zonder meliat, dan lakoeken segala apa zonder
bekerdja.

15



SAM KAUW GWAT PO No. 63.

Maka itoe anggepan bahoea'segala apa dalem doenia
dibikin bergerak oleh Karma dan sasoeatoe pertjoba-
an nanti menambahin libetannja itoe Karma, sama
sekalih oleh kaoem Buddhist dipandang sabagi ang-
gepan jang bersdtsal dari pikiran bodo dan gelap
hingga itoe theorie jang bisa melemahken manoesia,
poenja pertjoba’an, haroes dangan dianggep sama
sekalih. Maski bisa djadi oleh Karma boeroek itoe
pertjoba’an dapet halangan, tetapi kita-orang moesti
berdaja teroes, dan hatsil jang didapet dari itoe per-
tioba’an ada mendjadi djawaban jang sampoerna atas
bener atawa salahnja itoe theorie.

Dengen begitoe kita bisa liat lagi perbeda’annja
Buddhisme dengen beberapa agama laen, jang me-
ngandjoesin manoesia boeat bertoendoek pada sang
takdir, kierna katanja apa jang Toehan telah tetepken
oentoek bagiannja manoesia tida bisa dibantah lagi.
Buddha mengadjar soepaja- mandesia mentjari kaber-
oentoengan, kaselametan, katentreman dan penerang-
an atas ichtiar dan dengen melakoeken pertjoba’an
sendiri. Siapa jang dengen giat dan soenggoe hati
lakoeken itoe pertjoba’an benes, biarpoen teshalang
oleh karma djelek dari tempo doeloe, moesti djoega
memetik hatsil jang mendjadi_kabaekan bagi dirinja
dan meringanken penghidoepannja jang bakal dateng,
pada waktoe mana, dalem laen kalahiran, ia nanti lan-
djoetken itoe pestjoba’an dengen lebih gampang dan
beroleh hatsil jang lebih nienjénangken.

Selamet malem.

B e

Pepatah:

Peroet jang kosong gampang diisi hingga mendjadi
kenjang, tapi pikiran-jang kosong tida gampang bisa
dibikin poeas, maski djoega oleh samoea kakaja’an
dalem doenia.

Lezing-Theosofie di

Bandjarmasin.

Dalem gedong H.C.T.N.H. di sini, pada
tanggal 22/10-’39,
Ovren Lie Tione TiE.

Lezing terseboet telah dapet perhatian baek djoega.

Precies pada djam 10 pagi itlee lezing dimoelai, di
boeka oleh Voorzitternja H.C.T.N.H. jang soedah me-
ngoetjapken selamet dateng d.l.l. saperloenja, komoe-
dian pembitjara’an dipeserahlsen pada toean Lie Tjong
Tie.

Spreker moelai lezingnj2 begini:

Toean Voorzitter, jang ferhormat,

Terlebih doeloe saja membilang terima kasih pada
bestuur dari pakoempoeian jang telah begitoe baek
memberi kasempetan pada saja aken membitjaraken
peladjaran Theosefie. Pada laen-laen jang hadlirin
saja menjataken girang dan berterima kasih boeat
perhatiannja pada apa jang aken dibitjaraken.

Koetika saja dapet tawaran dari sdr Kwee Siem Kiang
aken bikin lezing tentang Theosofie, saja merasa sangst,
keina menginget tjeteknja pengataoean sendiri tentang
itoe peladjaran jang tinggi dan roewet. Tapi kawadji-
ban sasoeatoe lid dari pakoempoelan Theosofie hakoes
membantoe menjiarkan peladjaran tentang kabeneran
maskipoen sifatnja itoe penjiaran ada amat saderhana.
Koerang sampoerna atawa tjoepetnja pengataoean tida
mendjadi lantaran beeat orang tinggal pelok tangan
dan menjingkir dari itoe kawadjiban.

Kaloe saja tolak perminta’annja bestuur dari pa-
koempoelan H.C.T.N.H., saja tjoemah toetoepi pintoe-
pada bebesapa orang jang barangkalih bisa ketarik
pada apa jang aken ditoetoerken.

Inilah ada sebab-sebab kenapa saja ambil ini ka-
beranian, hingga meloepaken kabodoan diri sendiri.

Oentoek mengaepas isi dari ilmoe Theosofie itoe,

seperti tadi saja tadi terangken, ada diloear saja poe-
nja kamampoean. Apa jang aken dibeber ada petikan
dari beekoe karangan Bissch. C. W. Leadbeater pemim-
pin pakeempoelan Theosofie jang terbesar.

Soedah tentoe dengen ini pembeébéran jang mema-
kan tempo tjoemah koerang lebih 1/2 djam lamanija,
orang djangan harep bisa mendenger katerangan-
katerangan jang sadjelasnia.

Toedjoean dari inilezing adalah boeat mengandjoeri,
agar orang bisa mejakinken Iebih dalem tentang Theo-
sofie atawa laen-laen ilmoe kabatinan, jang bisa mem-
beri faedah bagi kasadjatra’an oemoem, menjiptaken
persoedara’an dalem doenia, dan last but not least
memberi kabroentoengan kekel pada dirinja sendiri.

Sasoeatoe orang jang hendak mempeladjari ilmoe
Theosofie dan laen-laen ilmoe batin, saja poedjiken
boeat bikin perhoeboengan pada pakoempoelan bi-
bliotheek jang baroe diberdiriken diini kota. Secreta-
risnja ada Sdr. Kwee Sim Kiang dan saja sendiriada
bibliothecaris. Di sabelahnja ini saja sendiri ada poenija
boekoe-boekoe kabatinan dalem bahasa Belanda.

Salaennja dari ini adalah Madjallah atawa soerat
kabar boelanan jang di kaloearken oleh Toeanm Kwee
Tek Hoaij, menoeroet saja poenja pendapetan, ada
jang paling lengkep dan djelas menoetcerken peladijar-
an kabatinan d. s. b.

Lebih doeloe saja hendak tjeritaken sedikit tentang’

toedjoean pakoempoelan Theosofie

Pertama : Mendiriken satoe poko dari persoedasa‘an
sadoenia dari manocesia, dengen tida membedaken
kabangsa‘an, agama, lelaki atawa prampoean, deradjat
atawa warna koelit.

Kadoea : Mengandjoer aken memahamken dari per-
bandingan Agama, Philosofie dan llmoe pengataoean.

Katiga: Melakoeken -pemereksa‘an wet-wet dari
alam jang belon dimengarti dan kakoeasa‘'an jang ter-

semboenji dalem disi manoesia.

Sasoeatoe orang boleh sangkal segala apa jang di-
adjar oleh Theosofie, katjoeali soeal persoedara’an dari
manoesia, hingga kaloe ini safoe fatsal ia setoedjoe
dan akkoe kabeneramnja, ia boleh diterima djadi lid
dari itoe perkoempoelzn.

Itoe persoedara’an dari Theosofie boekan tjeemah
ditoedjoeken pada leden sendiri sadja, hanja menge-
naken antero machloek jang berida dalem ini djagad.

Itoe fatsal Il dan ka I, kapan dilakceken dengen
sampoerna, aken menganter kita padaitoe kabeneran,
bahoea itoe machloek-machloek jang kaliatannja hi-
doep terpisah, sabenermja ada anggeta-anggota dari
satoe badan sadja. Bamjzk orang masih belon me-
ngataoei ini, dan mempoenjai anggepan precies se-
perti itoe koeman-kaeman dalem teeboeh manoesia,
jang kira masing-masing dirinja ada hidoep terpisah.
Boektinja :

Kenapa kita liat, denger dan batja tentang pertji-
dra’an (kabentjian) kadengkian, pametjahan dalem
partij-partij politiek dan seciaal? Kerna disitoe tida
ada pengrasa’an persatoean atawa persoedara’an.

Disitoe belon ada kainsjafan, bahoea persoedara’an
jang bener, sabagimana Theosefie ada mengadjar pa-
da kita, moesti ada djadi dasar dari kita poenja tae-
djoean dalem partij, persoempoelan atawa pameren-
tahan.

Maka itoe segala ichtiar beeat memperbaeki per-
hoeboengan pergaoelan hideep ‘dalem doenia telah
gagal, sabagitoe lama dalem satoe dan laen hal tida ada
terdapet soedara-soedara jang sanggoep dan bersedia
mamperlakoeken satoe sama laen sabagisoedara; sa-
bagifoe lama dalem sesozatoe pendirian tida kadapet-
an dasar ,katjinta’an”.

Kapan ada perseedasa’an jang bener dan katjinta’an,
haroeslah alen bisa didapet hatsil jang memoeasken

baeat kabaekan maneesia dan Siahwaee.

Bagimanakah kita-orang bhisa membikin persoedara-
an seoemoemnja ?

Theesofie mengadjar, bahoea kita moesti memoe-
lai dengen memperbaeki diri sendiri. Djikalee penga-
roehnja belon bisa dibangkitken, baroelah kita orang
insjaf, bahoea antero machloek ada kita poenja soe-
dara sendiri. Nanti kita-orang merasa sendiri tentang
kaperloeannja boeat mendjadi seorang jang terlebin
.baek dan kita-orang bakal mendoesin, boekan sadja
boeat merobah ka'ada’an Siahwee, tapi.teroetama ka-
sampaeerna’an batin adalah djadi manoesia poenja toe-
djeean hidoep. Kita-orang aken dapet taoe, bahoea
sifat kouwkati itoe menjiptaken kasangsara’an, saba-
liknja katjinta’an memberi kaberoentoengan jang ke-
kel. Tjoemah dengen perantara’an katjinta’an dan
perdamian, itoe kaberoentoengan dan perhoebeengan
Siahwee jang terlebih baek aken boleh tertjapei, tapi
tida nanti dengen kabentjian dan permeoesoehan jang
berbisa. :

Liatlah sekarang, bangsa-bangsa jang Katanja paling
sopan dalem deenia sedeng saling boenoeh. lioelah
kerna marika koerang perhatiken itoe kabeneran, ba-
hoea boeat memperbaiki economie dan sociaal ada
sanget perloe didasarken atas larohanian.

Demikianlah saja poenja pendapetan tentang ka-
baekannja persoedara an ifoe.

Brangkalih timboel pestanja‘an dalem hatinja Peng-
hadlir; apakah itee angen-angen persoedara’an dari
Theosofie bisa dilakoeken dalem penhidoepan sehari-
hari ?

Apakah itoe angen-angen ada impian belaka ?

Ini matjem pertanja’an-pertanja’an saja anggep zda
dengen sapantesnja, djika kita-orang sekarang tilik
ka’ada’an doenia jang kaloet ini.

Tapi sabagi seerang jang neutraal, saja djoega hen-

dak madjoeken pertanja’an kombali.

Apakah itoe Nabi-nabi, Goeroe-goeroe besar dan
Philosoef-philosoof, jang mieninggalken itoe peladjaran
tentang ketjinta'an dan persoedara‘an dalem ini doe-
nia, seperti Buddha, Jezus, Khong Hoe Tjoe, Loo
Tjoe, Mohammad, Pytagoras, Plato, Shri Krishna, Sri
Sarikara Acharya, Krishnamurti d.l.1., kiranja ada
orang-orang jang toekang mengimpi?

Menoeroet pendapetan saja sendiri, djikaloe itoe
machloek-machloek jang besar tadi, kira itoe pela-
djaran tida bisa didjalanken alias angen-angen kosong,
soedah pasti marika tida aken siarken.

Saja sendiri mengakkoe lebih doeloe, bahoea oen-
toek melakoekén itoe angen angen ada meminta ka-
maoean leras loear biasa; tapi ada djoega laenorang
jang menjataken gampang sekali aken mendjalanken-
nja. Liatlah itoe anak-anak jang barce beladjar me-
noelis, bagimana soesah dan pajahnja ia hendak pe-
taken itoe hoeroef a b.c. dan sateroesnja.

Begitoelah tentang mempeladjari ilmoe batja kita
orang haroes memoelai lebih doeloe dari jang paling
enteng dan tida berirti. Loo Tjoe poen ada bilang,
»Menara jang tingginja 9 tingkat, ada dimeelai dengen
sabaris bata, perdjalanan jang djaoehnja 1000 myl,
haroes dimoelai dengen satindak.”

Dan sekarang saja hendak moelai tjeritaken itoe
peladjaran ringkes dari Theosofie, jang berkalimat :

»Apakah adanja Theosofie ?” ;

Theosofie berirti ,Ilmoe katjerdasan (kabidjakan)
jahg mengandoeng sifat KATOEHANAN,” atawa
»jang seperti ada diampoenjai oleh Toehan.”

Theosofie dengen berbareng ada satoe philosofie,
satoe agama dan satoe wefenschap.

1. Ia ada satoe philosofie, satoe peladjaran jang
haroes difahamken dengen goenaken pikiran loeas,
se¢bab ia ada oendjoek dengan satjara saderhanq di

hadepan kita satoe katerangan tentang atoeran dari
evolutie atawa tindakan madjoe dari manoesia poenja
rech-roch dan badan-badan jang ada terdapet dalem
kita poenja tjakrawala (Zennestelsels).

2. la ada sematjem agama dari lantaran, sesoedah
kasih kita-orang meliat tjara dan toedjoean evolutie
jang biasa, djoega fa letakken di hadepan kita dan
memberi pengoendjoekan atas satoe tiara boeat bikin
lebih pendek itae perdjalanan baeat dapetken kasam-
poerna‘an hidoep, soepaja dengen goenaken pertjoba-
an di dalem sedar kita bisa dapet kamadjoean dengen
langsoeng ka djoeroesan itoe goal jang diteedjoe.

3. Djoega ia ada djadi satoe wetenschap (ilmoe
pengataoean jang bisa diboektiken), sebab ia pandang
itoe doea soeal, Theosofie dan Agama, boekan seperti
oeroesan jang mengenaken kapertjaja'an agama biasa,
hanja pengataocean langsoeng (direct) jang didapet
dengen djalan beladjar dan melakoeken pepereksa’an.
Ia bilang, bahoea manoesia tida perloe mengandel
pada kapertjaja‘an memboeta-toeli, sebab dalem diri-
nja ada tersedia tenaga dan kakwasa'an jang, kapan
dikasih bangoen, membikin ia bisa meliai dan me-
njelidiki sendiri; dan lagi ia boektiken iapeenja pe-
ngoendjoekan dengen kasih liat bagimana itoe kakwa-
sa‘an bisa dibikin bangoen.

Theosofie sendiri ada satoe boeah hatsil dari ka-
bangkitannja itoe matjem kakwasa’an jang berida da-
lem dirinja beberapa orang, kerna itoe peladjaran
jang disiarken ada berdasar atas penjelidikan langsoeng,
jang tjeema bisa dilakoeken dengen menggoenaken
kebangkitannja itoe matjem kakwasa‘an atawa kapan-
dean jang tersedia dalem dirinja sasoeatoe orang.

Sabagi philosofie, Theosofie memberi katerangan
pada kita bahoea itoe tjakrawala (Zonnestelsel) ada
soeatoe pekakas atawa pesawat jang teratoer rapi,
satoe woedjoet dari Kahideepan Agoeng, dari mana

manoesia tjoemah djadi satoe bangian jang ketjil.
Maski begitoe, ini bagian ketjil, menjangkoet dengen
rapet pada kita poenja kapentingan, ada djadi soeal
jang paling di oetamaken dalem Theoscfie, jang de-
ngen pandjang-lebar ada memberi katerangan.

Theosofie ada meloekisken tentang manoesia, apa
adanja iapoenja sifat dan toedjoean jang bener, seperti
jang ada diliat dengen menggoenaken helderzieridheid.
Ada djadi satoe kabiasa‘an aken membilang bahaea
manoesia ada mempoenjai roch ; sabaliknja Theosofie,
sebagi hatsil dan penjelidikan langsoeng, menjataken
bahoea manoesia sendiri sabenernja ada satoe roch
jang mempoenjai beberapa toeboeh, jang ada mendjadi
iapoenja pesawat atawa perkakas boeat hidoep dalem
beberapa matjem alam. Ini alam-alam letaknja tida
berpisah pisah dalem kaloeasannja langit, hanja samoea
berida sama-sama dengen kita disini.

Manoesia ada hideep dalem ini berbagi-bagi matjem
alam atawa deenia, tapl biasanja tjoemah inget dan
sedar atas penghidoepan dalem ini deenia paling ren-
dah, maskipeen terkadang dalem impian dan kasee-
roepan ia bisa djoega liat sedikit ka’ada‘'an dari alam-
alam jang laen.

Apa jang dinamaken ,mati’, jaitoelah nielempar
itoe pekakas jang paling kasar (badan kasar); tetapi
itoe roch atawa manoesia sedjati jang bertempat di
alam lebih tinggi, sedikitpoen tida berobah atawa ke-
na dipengaroehi, precies sepesti maneesia dalem doe-
nia jang memboeang pakean di loear. Ini katera- *
ngan boekan berdasar atas doega-deega‘an, hanja ada
hatsil dari penjelidikan dan pengalaman.

Djoega kita dapet taoe, bahoea kahidoepan ntanoesia
sabagi satoe roch ada mengambil tempo jang, bagi
kita, kaliatannja amiat pandjang; dan apa jang kita bia-
sa namaken manoesia poenja kahidoepan di ini doe-
nia kasar sabenernja tjaemah safoe hari dariiapeenja

kahidoepan jang sasoenggoehnja. Itoe kahideepan pen-
dek soedah terdjadi beroelang-oelang. :

Djikaloe kita ingin mengarti itoe kahidoepan jang
sabenernja dan toedjoeannja, kita haroes menimbang
boekan tjoemah pada ini jang satoe hari, jang meelai
dengen kalahiran dan berachir dengen kamatian, tapi
djoega pada kalahiran-kalahiran jang doeloean, dan
hari-hasi jang bakal dateng.

Salah satoe dari faedah besar darsi peladjaran Theo-
sofie, adalah ia bawaken kita itoe penerangan, jang
bikin kita bisa petjahken banjak soeal-seeal roewet, i
singkirken banjak kaseesahan, memberi katerangan
atas apa jang kaliatanpja tida adil dalem kahidoepan,
dan dalem segala hal mendatengken kaberesan pada
apa jang kaliatannja kaloet.

Sabagian dari peladjaran Theosofie berdasar atas
pemereksa‘'an dengen menggoenaken kakoeasa‘an
(krachten) jang ada diloear’ kamampoean manoesia
biasa tapi, djikaloe orang maoe terima itoe peladjaran
sabagi dasar pemereksa’an boeat ia lakoeken sendiri
(hypothese), nistjaja dengen lekas ia bisa liatjang itoe
katerangan ada dengen sasoenggoehnja, sebab tjoemah
itoe katerangan dan Theosofie sadja bisa beriken pe-
ngartian jang masoek di akal tentang itoe drama (le-
lakon) kahidoepan jang dipertoendjoekken dalem ini
panggoeng jang beroepa doenia.

Sekarang saja hendak membitjaraken tentang adanja
Machloek-machloek jang soedah soetji-sampoerna, dan
bisanja kita berhoeboengan pada marika aken terima
peladjaran, dan inilah teritoeng soeal jang terkamoeka
antara itoe sadjoemblah kabeneran baroe jang Theosofie |
ada bawa boeat doenia Barat. A

Laen katerangan lagi jang haroes dianggep penting !
adalah itoe boekti-boekti jang dimadjoeken, bahoea
ini doenia boekan soeatoe ka’ada‘an jang tida ada
djeentroengannja, hanja iapaenja kamadjoean ada di

bawah penilikan dari satoe Kasem Persoedara‘an Seetji
jang teratoer sampoerna, hingga kagagalan pasti, biar-
poen {joemah pada bagian jang paling ketjil dari
evolutienja machleek di doenia, ada satoe hal jang
tida nanti bisa kadjadian.

Kapan orang bisa dapet liat sedikit sadja tjara be-
kerdjanja itoe Kaoem Persoedara’an Soetji, pastilah
lantes timboel kainginan aken membantoe, toeroet
bekerdja dibawah perentahnja, biarpoen dalem ka-
langan bagimana ketjil dan tida besdrti, soepaja di
satoe dan laen koetika jang masih djaoeh sekali bisa
toeroet maseek djadi anggota dari Kaoem Persoeda-
ra’an Soetji bagian sabelah loear. (Ini anggota. sabe-
lah leear ada dimaksoedken itoe orang-orang jang
bekerdja meloecloe oenteek kabaekan dan kaselametan
doenia; atawa biasanja orang seboet , oetoesan Toe-
han, Rasoel atawa Wali Allah.” Itoe Kaoem Persoe-
dara’an Soetji bolehlah saja astiken ,Pamerentah
Gaib”; saja pake itoe pgrkata’an gaib, kerna, sabelon-
nja djadi soetji betoel dan mempoenjai kainginar
meliaken oentoek menoeloeng antero machloek-mach-
oek di doenia, ograng tida manti bisa diterima djadi
anggota dari itoe persoedara‘an, dus dengen laen per-
kata’an, boeat kita orang biasa soedah tentoe tida
bisa dapet taoe ka’ada’an itoe Pamerentah Soetji jang
sabenernja. :

Inilah nanti membawa kita pada itoe sifaf dari
Theosofie jang kita orang namaken agama. Marika
jang soedah taoe dan mengarti pada ini semoea, ba-
njak jang merasa tida poeas dengen lambatnja kama-
djoean dari evolutie jang mengambil tempo bermil-
lioen-millioen taon; marika ingin boeat bikin dirinja
djadi lebih lekas bergoena, maka marika minta diber;
pengartian tentang mengambil ,Djalanan” jang lebih
pendek tetapi lebih liring. Tida ada djalan boeat
singkirken itoe sadjoemblah pakerdja’an jang moesti

dilakoeken. Itaclah sama djoega membawa barang
besat ka atas goenoemg; apa orang bawa itoe dengen
mengambil djalad jang liring, atawa dengen memoe-
ter sapandjang djalan besar jang menandjak sedikit
dengen sedikit, toch achirnja itoe djoemblah tenaga
jang digoenaken boeat memikoel itoe barang berat,
ada saroepa sadja.

Itoe pakerd ja‘an jang tida bisa disingkirken, berdrti
bahoea toedjoean hidoep adalah oentoek kasampoer-
na‘an batin, sabagimana jang seedah ditetepken me-
noereoet kamaoeannja natuur.

Maka kapan orang sanggoep lakoeken saroepa pa-
kerdja‘an dengen safjepet-tjepetnja, fnilah berdrti ia
djalanken pertjoba‘an dengen hati tabah dan tetep.
Jang orang bisa lekasken evelutienja, itoelah tida oesah
disangsikem lagi, kerna soedah banjak orang jang lakoe-
ken itoe; marika jang soedah kasampean maksoednja,
ada tjotjok dalem pendapetannja bahoea itoe kasae-
keran jang dialamken tfida saberapa artinja djika
dibandingken dengen gandjatannja jang bergoemilang
itoe. Dan kapan soedah bisa madjoe begitoe djaoe,
orang poen tida bisa terganggoe lagi eleh hawa nafsoe,
jaitoe tegesnja ia bisa pegang pereritah atas dirinja
aendiri, dan sabagi orang jang soedah terbebas, ia
aken djadi satoe pembantoe jang pande beeat men-
djalanken itoe pakerdja‘an besar aken goena kamadjae-
annja segala machleek di doenia.

Dalem sifatnja sebagi agama, Theosofie ada menga-
sih djoega pada pengikeet-pengikoetnja satoe atoeran
tentang penghidoepan jang beekan berdasar atas salah-
satqe titah jang diberiken pada djaman koene, tapi
ada berdasar atas pikiran sehat, seperti jang dioen-
djoek oleh boekti-boekti jang tertampak di depan mata.
Sikepnja orang-orang jang fahamken Theosofie terha-
dep itoe atoerdn-atoeran jang dipoedjiken ada mirip
seperti apa jang kita-orang lakoeken terhadep atoeran-

L

atoeran tentang kasehatan, dari-pada bertaloek pada tifah
agama. Kita boleh bilang, kaloe kita ntace, bahoea ini
atawa itoe atoeran ada tjotjok dengen maoenja Toehan
sebah kamaoeannja lilaki ada terdapet dalem apa
jang terkenal sebagi wet dari natuur,

Lantaran Keedrat Allah itoe telah mengetacei be-
res segala apa dengen setjara bidjaksana, maka kapan
orang melanggar itoe wet ada berarti mengganggoe
keberesannja itoe atoeran, jaitoe menahan sabagian
ketjil dari evolutie, dan oleh sebab itoe megndateng-
ken tida enak bagi kita sendiri dan laen-laen orang.

Itoelah sebabnja maka orang-orang boediman tida
soeka aken mengganggoe bekerdjanja wet natuur;
boekan sekali-kali ingin terlolos dari apa jang orang
kira ada pembalesan atawa hoekoeman dari satoe
Toehan jang merasa goesar.

Tetapi djikaloe, dengen berdasar atas satoe peman-
danganm, kita djadi anggep Theosofie sabagi satoe
agama, haroes djoega diperhatiken pada doea fatsal
penting jang mengasih liat adanja perbeda’an besar
antara Theosofie dengen apa jang oemeemnja dina-
mai ,Agama” dari doenia barat.

Pertama: Theosofie tida meminta penganoetnja
moesti taro pertjaja, dan malah belen pernah seboet
tentang kaperfjaja’an setjara jang itae perkata’an bia-
sa diastiken. Satoe penganoet dagi ilmoe occult tjoe-
ma bisa bilang jang ia ada faoe satoe hal, atawa tida
menjataken pikiran apa-apa tentang hal jang ia belon
mengasti; ia tida gampang maoe pertjaja sadja de-
ngen memboeta. Soedah barapg jang tentoe, orang
jang baroe beladjar tida bisa lanies faoe segala apa
dengen sendirinja, maka marika diminta aken batja
hatsil dari berbagi-bagi pemereksa’an, dan anggep
itoe sabagi bahan boeat ditimbang: boeat samentara
waktoe moesti terima, dan berlakoe seperti apa jang
dioendjoek, sampe dateng itoe tempo jang iaorang

bisa boektiken sendiri Kabenerannja.

Kapora: Theosofie belon pernah mentjoba aken
tarik salah-satoe orang soepaja lepasken agama jang
ia pegang boeat pelok ini peladjaran. Sabaliknja,
Theosofie bantoe bikin ia lebih mengarti agamanja
sendiri, dan bikin ia bisa meliat maksoednja itoe aga-
ma jang lebih dalem dari-pada jang lebih doelee ia
soedah taoe. Theosofie mengadjar seoepaja ia me-
ngarti dan mendjalanken agamanja sendiri lebih baek
dari-pada jang ia soedah loekisken, dan dalem banjak
hal mengasih poelang padanja itoe kapertjaja‘an, tapj
dalem tingkatan lebih tinggi dam lebih - pance jang
doeleean soedah boleh dibilang linjap.

Theosofie ada poenja djoega sifat sabagi wetenschap;
ini peladjaran dengen sasoenggoehnja ada samatjem
Wetenschap tentang Kahidoepan, Wetenschap tentang
Rochani. Dalem segala hal ia ada goenaken itoe tjara
Wetenschappelijk, jaitoe pemereksa’an jang rapih dan
besoelang-oelang, jang dikerdjaken dengen banjak
seesah dan hati-hati, dan komoedian dibandingken
hatsilnja, dan dari mana baroelah ditarik satoe poetoes-
an. Dengen ini djalan soedah diselidiki itoe berbagi-
bagi doenia jang ada didalem natuur, sifat manoesia
poenja kaseédaran pikiran salagi hidoep dan saseedahnja
meninggal doenia. Beroelang-oelang telah dinjataken
bahoea Theesofie poenja katerangan dalem ini samoea
hal boekan tjoemah doega-doega’an samar atawa ang-
gepan koekoeh dari samatjem kapertjaja’an, hanja ber-
dasar atas pen jelidikan langsoeng jang dilakoeken
broalang-oelang atas apa jang kedjadian. ltoe orang-
dgrang toekang memeriksa soedah mengoesoet djoega,
salaen dari pengetaoean-pengetacean jang sama dan
tinggi, ilmoe-ilmoe jang mirip seperti Wetenschap
biasa. Itoelah kita bisa liat isinja boekoe tentang ,occul-
te scheikende.” :

Begitoelah kita-orang soedah liat jang didalem Theo-

sofie ada tergaboeng sifatsifat dari Philesofie (fimoe
memikir) Agama, dan Wetenschap (ilmoe pengetaoean
jang berdasar atas boekti). Barangkalih orang tanija,
kabar apatah jang ia soegoehken boeat ini doenia jang
lesoe ?

Peladjaran penting bagimanatah jang moentjoel dari
kaoem Theosofie poenja penjelidikan?

Djawaban ini boeat pertanjadn bisa didjelasken seperti
berikoet :

,Adalah tiga matjem kabeneran jang kekel, dau jang
tida bisa linjap, maskipoen ia bisa tersemboeni, kerna
ada amat soesah boeat diloekisken dengen perkata’an.
Roch Manoesia atawa Manoesia sedjati, ada baka,
hidoep selamanja, dan hari komoediannja adalah ka-
goemilangan jang tida berwates.”

,Itoe kakwasa’an jang mengasih kahidoepah ada
bertempat dalem diri kita dan di loear kita, tida bisa
mati, dan mengoendjoek kamoerahan boeat selama-
lamanja; tida bisa diliat, tida bisa didenger atawa
ditjioem, tapi bisa diketaoei oleh orang jang ingig
mengetaoei “

.Saseeatoe orang ada djadi toekang membikin wef
sendiri: ia sendirilah jang toekang mengatoer kahidoe-
pan serta iapoenja gandjaran atawa hoekoeman.”

Dibitjaraken dengen pendek, dengen bahasa, dari
orang biasa, ini katerangan ada berirti, bahoea Toehan
ada baek, bahoea manoesia ada kekel, dan bibit apa jang
kita sebar, iteelah ada boeah jang kita aken petik.

Segala apa ada teritoer dengen tetep, di bawah pim-
pinan pengoeroes jang pande dan bekerdja menoeroet
satoe wet jang tida bisa berobah.

Maneoesia poen ada termasoek dalem ini peritoeran

dan terperentah menoeroet itoe wet-wet. Kapan ia me-

ngarti maksoednja itoe dan membarntoe pakerdja’annja,
ia aken lekas dapet kamadjoean dan kaberoentoengan;
djika ia tida mengarti djalannja itee wet, djikaloe ia

Khong Tjoe sabagi Manoesia |
dan sabagi Goeroe.

MENOEROET PEMANDANGANNJA SAORANG JAPAN.

Diteelis oleh Professor Inoue Tatsu jiro Dari
Imperial University di Tokye.

Disain oLen K. T. H.
KATERANGAN DARI PENJALIN.

Jang Khong Tjee dan peladjarannja ada didjoeng-
djoeng tinggi di loear Tiongkok seperti Japan, Korea
dan Annam, itoelah orang seedah taoe. Malah hari
kalahiran dan hari wafat dari ini Sengdjin ada dira-
jaken dalem beberapa kota besar di Japan dengen i
sama djoega ramenja seperti pada kabanjakan tempat
di Tiongkok, sedeng oedjar-oedfar dari kitab-kitab
Khong Kauw poen banjak digoenaken dalem kasoe-
sastran Japan seperti djoega dalem kalangan Tiong-
hoa sendiri.

Tapi sampe sabagitoe djaoe djarang sekalih — ma-
lah dalem bahasa Melajoe kita rasa belon perna —
diterbitken boekoe atawa artikel jang mengasih liat
pemandangannja saorang Jagan tentang Khong Tjoe.

|

dengen sengadja atawa poen tida séngadja, langgar
iloe wet, ia aken bikin lambat kamadjoeannja sendiri
dan bakal menanggoeng kasoekeran.

Ini peladjaran boekan samatjem theorie atawa
doega-doegaan hanja ada kabeneran jang soedah ter-
boekti.

Sampe disini saja achirken ini penoetoeran, dan
pada sakalian jang hadlir lagi sekali saja membilang
terima kasih, jang dengen sabar seedah soeka men-
dengeri ini lezing.

Sekianlah,

Maka ini satoe kakoerangan sekarang kita hendak
tjoba penoehken, boeat mana kabetoelan sekalih kita
masih ada simpen mradjallah The World’s Chinese
Students’ Journal penerbitan taon 1908 — 31 taom
jang laloe! — dalem mana ada dimeeat koetipan dari
toelisannja Professor Inoue Tatsujiro jang dimoeat da.
lem madjallah Pacific Era penerbitan December 1907,
demrgen kalimat ,Confucius, theMan and the Teaches.”
Dan toedjoeannja itoe toelisan, jang dimoeat dalem
satoe madjallah Inggris jang di itoe zaman tjoemah
dibatja oleh sedikit orang Tionghoa terpeladjar Barat,
boekan boeat disadjiken oentoek pendoedoek di Tiong-
kok satjara mengoempak atawa hendak mengambil-
hati, hanja teroetama oentoek bangsa Japan sendiri,
jang diseselin soedah tida taro lebih banjak perhatian
pada Khong Tjoe.

Maski itoe artikel ditoelis soedah begitoe lama, kita
dapetken, seperti samoea toelisan jang herhoebaeng
dengen philosofie dan kaboedian, harga dan kapen-
tingan tida sedikit poen mendjadi koerang, kerna sifat
penghidoepan dan peladjarannja Nabi-nabi dan Goe-
roe-goeroe Doenia jang terbesar, dari doeloe sampe
sekarang selaloe tinggal anget dan mendjadi bahan
peroendingan jang tida abisnja.

Dengen menijalin pemandangannja ini professor Ja-
pan — satoe bangsa jamg soedah beberapa toeroenan
mendjadi moesoehnja Tiongkok — kita boekan sadja
hendak kasih liat bagimana tinggi Khong Tjoe telah
dihargain di negri Matahasi Terbit, hanja teroetama
kita harep golongam erang Tionghoa jang sekarang
balikin belakang atawa tida maoe perdoeliken lagi
pada Khong Kauw, nanti djadi insjaf baheea itoe
matjem sikep achirnja membikin Tjoetjoe-tjoetjoenja
Oeij Tee djadi kailangan Khong Tjoe seperti djoega
Tiongkok sekasang telah kailangan Kerea, Fogmosa,
Manchuria dan laen-laen milik warisannja.

APA JANG PROFESSOR I. TATSUJIRO BILANG :

Satoe soeal koeno, jang kita samoea ada tanja, se-
perti djoega kita poenja leloehoer jang hidoep doeloean,
dan malah sabagian dari kita jang hidoep sekarang,
adalah: Orang matjem apakah adanja Khong Tjoe?
Inilah boekan pertamja‘an gandjil ; jang haroes dipan-
dang aneh jalah kenapa sekarang tida ada lebih banjak
orang jang madjoeken itee matjem pertanja‘an dan
dengen lebih sering. Sadasi peperangan Tiongkok-
Japan (taon 1894-95) dengen menjesel akoe moesti
bilang bahoea pendoedoek Nippon, teroetama jang
golongan moeda’an, kaliatan soedah terdjatoh ka da-
lem kabiasa‘an aken pandang rendah pada orang dan
segala apa jang bersifat Tionghoa. Tambah lama kita
djadi semingkin loepa pada itoe perasa‘an soenggoe-
gsoenggoe dan sikep pikiran menghormat, jang kita
biasa kasih liat kapan mentjari taoe halnja pendoedoeek

dan pendirian peadirian di Tiongkok. Inilah haroes .

diboeat menjesel ; itoelah ada satee kasalahan besar!

Tentang halnja Khong Tjoe, sekalihpoen Tiengkok
jang besar tida nanti beleh bilang jang itoe Seng-
djin meloeloe ada djadi kapoenja‘annja. Khong Tjoe
malah tida bisa diwatesin menoeroet sifanja itoe garis-
garis impian dari peta boemi Asia; Khong Tjoe ada
saorang jang mendjadi kapoenja‘annja doenia. Seperti
djoega kaoe tida bisa bilang jang Buddha ada satoe
Hindoe, atawa Jesus ada satoe Jahoedi, begitoe poen
boekan ada perboeatan jang bener dan mendatengken
kabaekan boeat membilang Khong Tjoe ada saorang
Tionghoa. Priboedi jang begitoe agoeng dan begitoe
loeas sabagi jang diampoenjai oleh Khong Tjoe, Gau-
tama dan oleh Jesus, tida ada banjak dalem itoe sa-
kean riboe taon dari hikajatnja manoesia. Malah di
antara itoe sedikit jang dapet nama termashcer, kaoe
bisa kenalin jang Khong Tjoe ada mempoenjai be-
berapa kapandean loear biasa, jang sifatnja sama

sekalih berbeda dengen jang laen-laen.

Artian dan harga dari priboedi dan kahidoepannja
Khong Tjoe ada loear biasa penting bagi toeroenan
manoesia jang moeda’an di mana-mana ; teroetama ada
lebih perloe lagi bagi marika jang anggep dirinja sa-
bagi djoeroe-pendidik dalem tempo jang aken dateng.
Khong Tjoe poenja personaliteit dan pengadjaran ada
menggenggem satoe kabaran jang bersifat tetep dan
pasti, berdasar afas pikiran sehat dan mengenaken
satee toedjoean tentoe, oentoek orang-orang jang
kandoeng niatan aken lakoeken apa jang brangkalih
boleh dibilang ada pakerdja’an paling besar dari ma-
noesia — jaitoe, bikin manoesia djadi sampoerna.

Kita soedah denger riwajat dari orang-orang besar ;
dalem kabanjakan hal ada amat soeker boeat ditiroe
tindakannja; kaliatannja marika soedah moentjoel ka
doenia dalem ka'ada'an serba sampoerna, segala apa
soedah tersedia dalem dirinja. Di hadepan kita ma-
rika kaliatan mendjadi orang-orang jang ditakdirken
boeat membedaken diri dari jang laen-laen, jang bisa
lakoeken pakerdja'an-pakerdja’an penting dan besar,
dan mempoenjai kakoeasa’an. Kita orang tjoba meman-
djat ka atas boeat sampeken marika poenja kadae-
doekan tinggi jang djarang ada, dengen djalan meni-
roe dan perhatiken apa jang marika telah lakoeken,
apa jang marika bilang, dan terkadang apa jang marika
pikir dan impiken. Tapi tjara bagimanakah marika
bisa berada disana? Tjara bagimanakah marika bisa
sampeken itoe katinggian? Apakah jang ada di sa-
belah belakang atawa di bagian jang tida kaliatan
dari marika poenja kahidoepan ? Tentang ini samoea
kita tjoemah denger sedikit sadja. Inilah, brangkalih,
ada mendjadi sebab kenapa kita mendjadi begitoe
biasa boeat menganggep bahoea orang-orang besar
ada ferlahir, boelan ferbikin.

Riwajat kahidoepannja Khong Tjoe ada laen. Ia

boekan begitoe teslahir lantes djadi saorang besar,
hanja ia membesarin ; ia tida moentjcel dengen soedak
sampoerna; dan disinilah ada itoe harga jang loear
hiasa dari riwajatnja Khong Tjoe. lapoenja priboedi
soedah diberdiriken, disoesoen naek, dari satoe ka
taen hari, satoe per satoe tindak; iapoenja ingetan
mendjadi mateng sedikit dengen sedikit, seperti ka-
madjoeannja laen-laen orang jang lagi mentjari pela-
djaran.

Sabagi djoega kabanjakan orang-orang laen, ia ter-
dahir boekan dalem kamoeliaan dari satoe astana be-
sar, djoega ia tida ditempatken dalem krandjang baji
dari emas jang “disertaken kakajaan besar. Padanja
tida ada dateng tanda-tanda dari titahnja Toehan jang
beroepa kaheranan-kaheranan, tida ada kadjadian jarf
beriaenan, baek dalem hal peroentoengan atawa poen
dalem ka‘ada‘annja seperti kabanjakan manoesia, tida
ada pertoeloengan dari atas jang boleh diseboet moe-
djidjat dan jang sifatnja berbeda’an dengen jang
dialamken oleh samoea orang. Di dalem kitab Skik-
ki ada ditoelis, Khong Tjoe ada saorang miskin dan
berkadoedoekan rendah. ,Khong Tjoe sendiri ada
bilang tentang dirinja, ,,Akoe adasaorang jang sanget
ketjil dan berderadjat rendah.“ Sasoenggoenijaia ada
saorang mlskin, dan dari tingkatan jang paling bawah
di sapoeternja itoe tangga, jang dinamain kadoedoekan
sociaal, jang begitoe soeker boeat dipandjat, ia soe-
dah naek ka atas dengen perantara‘an iapoenja ka-
koeatan tenaga toeat beladjar dan berlakoe radjin,
satoe per satoe tindak, sampe bisa berida dalem ka-
doedoekan jang begitoe tinggi hingga, biarpeen dalem,
zaman jang sanget djaee seperti sekaran ini — sa-
soedahnja berselang lebih dari doeapoeloeh-lima abad
— kita masih bisa liat padanja, bergoemilang di sa-
belah atasnja itoe awan-awan, sabagi poentjaknja itoe
Goenoeng Fuji, jang Tida-bandingannja.

Tida ada kaheranan adjaib -- tida ada satoe kahe-
ranan, malah tida ada bajanganm dari kaheranan —
kaoe bisa dapetken dalem itoe harihari jang penoeh
kasoekeran dari kahidoepannja Khong Tjoe. la tjoa-
mah hidoep sadja satjara biasanja satoe student, jang
moesti bergoelet, beladjar dan bekerdja keras. la tida
bisa dapet pocenjaken itoe kabesaran dari iapoenia
personaliteit dengen gampang ; itoe sifat dateng pada-
nja dengen amat soeker Tida ada satoe apa jaug
memberi kaheranan dalem samoea penoetoeran dari
Khong Ajqe poenja kahidoepan. Ia tida poenja ka-
kaja’an, seperti djoega begitoe banjak student-student
miskin dari zaman sekarang; ia beritsal dari satoe
familie jamg sanget miskin. Sabagi djoega itoe sa-
moea “masih belon tjoekoep, ia soedah alamken nasif
boeroek dengen wafatnja iapoenja ajah koetika ia
masih diadi satoe baji. la ampir boleh dibilang ber-
ada sendirian sadja dengen tida mempoenjai satoe-
apa katjoeali nafsoe jang keras boeat beladjar, dam
angen-angennja jang paling teroetama ada boeat men-
djadi saorang jang besar dalem kalangan manoesia-

Maka itoe dalem ka’ada’annja sabagi manoesia amaf
soeker akenr diketemoein pada dirinja Khong Tjoe
tjatjat-tjatjat jang menjolok, atawa laen-laen sifat beg-
bahaja jang mengedjoetken. Ini sameea, kaliatannja,
telah digosok Ilitjin dan dibikin tjotjok dan satimpal
oleh itoe dapoer pengleboeran jang menjakitken, ka
dalem mana ia telah melintas, dan jang telah mengoe-
dji padanja sadari hari-hari jang pertama dalem ka-
hidoepannja. Tida satoe drama sedih jang berachir
menjenangken, tida satoe apa jang berharga boes;
didjadiken barang tontonan, ada toeroet ambil ba-
gian dalem perdjalanannja Khong Tjoe boeat men-
djadi saorang besar. Bersama perdjalanannja segala
apa ada manis, segala apa ada aloes dan lembek.
Kahidoepannja ada terloekis dalem lagoe soeara mu-

ziek jang perlahan, lemah-lemboet sabagi satoe impian,
dan kombali disini kita dapetken satoe perbandingan
menarik antara Khong Tjoe dengen laen-laen orang
besar dalem doenia. Pada jang kabanjakan di antara-
nja, kapandean pembawa-djadi, pakerdja’an-pakerdja-
an besar dan pri kabedjikan, ada berdiri saling ber-
gandengan dengen tjatjat jang mengedjoetken dan
kaboeroekan-kaboeroekan jang menjolok; sasoeng-
goenja marika kaliatan sabagi anak-anak dari saboeah
goenoeng api jang terlahir boeat oendjoek kaheibatan.
Terlolos dari bahaja dalem ka‘ada‘an jang sanget
soeker, dan kadjadian-kadjadian loear biasa satjara
dramatisch, kaliatannja ada djadi sifat jang paling
menar,k dari marika poenja kahidoepan. Sekarang
gan . selamanja, marika Kaliatan melintas dan mener-
djang ka dalem samatjem toefan rohani; marika ada
djadi tempat berlemoe atawa berkoempoel segala apa
jang paling keras atawa paling oedjoeng.

Khong Tjoe ada berbeda dari marika semoea. Khong
Tjoe selaloe mengikoetin itoe djalanan oemoem, itoe
djalanan biasa jang soeker dan soedah ada daritempo
doeloe sekalih, jang soedah dan masih memanggil
pada itoe riboean millioen orang-orang pelantjongan
dari satoe ka laen hari; dan dengen mengindjek ini
dialanan biasa jang tjoemah terdiri dari tanah-lempoeng
jang diliwatin oleh orang banjak, ia soedah berhatsil
aken gosok iapoenja priboedi hingga mendjadi satoe
permata moelia. Ini permata boekan serba sampoerna,
tapi sampe tjoekoep aken bikin koerang-sampoernanija
itoe mendjadi satoe djimat penarik. Di dalem Soe-si,
dan teroetama di dalem Tiong-Yong, saban kabedjik-
annja itoe , Tiong Yong,” jang berérti saderhana’an ata-
wa tida berlakoe liwat wates., ada dioendjoek dengen
djelas. Di dalem Loern Gie Khong Tjoe poedjiken ka-
bedjikannja berlakoe Tiong Yong dengen membilang :

»Kabedjikan dari Tiong Yong ada hatsil jang paling

achir dari pri kabedjikan.”

Khong Tjoe ada saorang jang sanget soengkan
pada sikep jang terlaloe ka podjok atawa tida me-
noeroet imbangan. Dalem sapandjang kahidoepannja
kaliatan ia selaloe mengambil djalan di antara itoe
kadoea oedjoeng — berlakoe Tiong Yong, jaitoe me-
ngambil imbangan sama-rata di tengah-tengah; dan
maskipoen ada terdjadi pergaboengan dari beberapa
ka‘'ada'an jang loear biasa, kita dapetken ia tinggal
tetep memegang itoe peladjaran Tiong Yong. Maka
djikaloe kaoe ingin ketemoein Khong Tjoe, kaoe
moesti tjari padanja di bagian tengah dari itoe dja-

lanan, boekan di pinggir kanan atawa kiri. Laen-laen

djoeroe chotbah telah poedjiken sikep jang sedeng
atawa saderhana, maka itoe peladjaran boekan ter-

-itoeng baroe bagi manoesia. Apa jang harees dibi-

lang ,baroe” adalah Kheng Tjoe, dalem sapandjang
kahidoepannja, mengasih liat, bahoea ini matjem
ka'ada’an jang boeleh dibilang soeker dalem hal meme-
gang tegoeh manoesia poenja kahidoepan soepaja me-
njotjoki dengen priboedi, sabenernja bisa dilakoeken.
Dengen ini tjara, jaitoe mengikoeti djalanan biasa, de-
ngen menggoenaken saroentoenan pengalaman dari ka-
hideepan satjara biasa djoega, dengen tida mempoenjai
warfsan kapandean laen dari-pada apa jang satoe ma-
noesia biasa ada diwarisken oleh Thian, ia soedah
bisa dapetken itoe kasampoerna‘an dalem hal mem-
perbaeki sifat priboedi, jang ada djaoe lebih tinggi
dari-pada apa jang manoesia biasa sampeken. Ia ada
djadi tjonto jang moelia dari orang-orang biasa. Tida
ada kaheranan — idzinkenlah akoe djelasken ini hal
lagi sekalih — tida satoe kaheranan ada tertampak di
dalem salah-satoe rintakan dari iapoenja kahidoepan,
biarpoen dengen matjem, woedjoet atawa tjara jang
bagimana djoega. Maka disinilah adaitee kaindahan,
itoe kafaedahan dan hatsil besar jang tida bandingan-

nja, ites kabedjikan jang mengheranken dari kahi-
doepannja, sabagi fjante boeat arang-orang biasa.
Tentang laen-laen nabi dan goesoe-geeroe besar,
/ kita biasa ketarik boeat membitang: — ,Ah, memang
' betoel, marika samoea ada orang soetji, marika ada
lebih tinggi dari-pada manoesia biasa. Kaoe bilang
- marvika paen ada teritoeng manoesia, tapi kaoe bilang
djoega jang marika ada lebih dari-pada machloek in-
zani. Akoe ini tjoemah saorang biasa, samatjem
-goempelan kakotosan jang bisa diketemoein satiap

“hari; pastilah kaoe tida nanti harep aken akoe bisa

- memandjat itoe tempat tinggi jang marika telah sam-
<peken, boekankah begitoe ?“ Tetapi terhadep Khong
Tjoee kita tida bisa bilang demikian.

Kamaoean ada satoe tenaga jang bisa melakoeken
~gegala apa, dan dimana ada kamaoean disitoe nantl
ada djalanan. Kabenerannja bisa diliat dengen sanget
- djelas dalem loekisan dari pembitjara’an jang dibikin
- oleh Radja Suen dari Tsidengen Beng Tjoe. ltee Radja
menanja tentang perbeda’an antara tida maoe lakoeken
-satoe perboeatan dan fida bisea mengerdjaken itoe,
-maka ia meminfa diberiken tjontonja.

Beng Tjoe laloe mendjawab: ,Dalem satoe pakes-
dja‘an seperti angkat dam kempit di bawah fangan
_itos Goenoeng Thay San, dan laloe melompatin Laoet-
-am Oetara bersama-sama itee, kapan Baginda bilang
pada rahajat — "Akoe tida sanggoep lakoeken,’ itoelah
ada barang sabenernja jang mengenaken soeal fida
sanggoep. Dalem hal jang sepertinja membikin patah
satoe fjabang peehoen menoeroet titah darijang lebikh
atas, djikaloe Baginda bilang pada rahajat — 'Akce
tida bisa lakoeken itoe,’ inilah ada teritoeng soeal tida
.maoe mengerdjaken, boekan soeal fida sanggoep me-
lakoeken itoe.”

(Ada berikoetnja).

38




kahi-

esar,
rang
ada
lang
lang
< fn-
jem
tiap

bisa

ong

ken
antl
1get
ikin
1dja
ken
toe,

CeE-
van
vet-
ing
lah
ida
tah
ik

da
1e-

BAROE TERBIT BOEKOE BAROE
" JANG SOEDAH LAMA DITOENGGOE

Katerangan ringkes tentang
Hinduisme atawa Aga-
ma Hindoe

Serie l.

Menoeroet toelisannja Dr. Julius Eggeling, Pro-.
fessor boect bahasa Sanskrit dari
Edinburgh University.

Disavin, piaiTzarakeN DpaN pipseraskeN oew K. T.H.

Isinja ini boekoe:

Apa jang dinamain Hiaduisme.

Hocboengan antara Hinduisme dengen Brahma-
fisme.

Atoeran Kasta atawa tingkat-tingkatan deradjat.

Peagartian dan aoggepan tentang ka‘ada‘annjs
Toehan.

Pendiriannja mazhab atawa kaoem-kaeem agama.

[nilah ada boeat pertama kalih dalem bahasa Me-
lajoe ditszbitkes beekoe jang meloeloe membitjaraken
Hinduisme, satoe agama besar dari banoea Timoer jang
pada anem 2bad laloe telah tersiar djoega di Indonesia
di sabelahnja Agama Buddha.

Model zak-formaat, tebeinja kira 170 pagina,
harga f 0,50.
Aboane isi maandblad tracessh kirim oewaag di-
@oeka.

BOEKHANDEL .MOESTIKA"
TIITIOEROEG.

N.V. BATAVIA
BANK

Terdiri 1918
Asemkale 22-23,

Batavia.

Memberi crediet boeat -
perd:gangan.

Trima Giro dan Deposito.

